
¥ inkejja li f'diversi
! \ / g kitbiet ~ popolari
jinghad li l-irjus li

nstabu fl-Ipogew ta’ Hal Sa-
flieni huma misterjuzi ghax
tawwalin, fil-verita dawn
mhumiex tawwalin u I-qi-
sien taghhom huma qrib
hafna ta’” dawk tan-nies tal-
lum. Dwar dan IT-TORCA
tkellmet mal-Kuratrici Prin-
c¢ipali ta’ Heritage Malta,
MariaElena Zammit li spje-
gatilna  aktar fid-dettall
dwar dawn l-irjus u anke
l-konservazzjoni 1li ghad-
dejja f’dan is-sit prestiggjuz.

Il-kuratri¢i bdiet tispjega
li kien Temi Zammit innifsu
li meta beda jistudja dawn
l-irjus sejhilhom bhala “long
headed”. Spjegatilna 1i dak
iz-zmien kien popolari haf-
na l-istudju tal-irjus (crani-

ometry) li minnu kienu jkejlu
d-dimensjonijiet  tal-irjus
biex ikunu jistghu jorbtu-
hom ma’ karatteristi¢i ta’
razza jew ohra. Madankol-
lu, galtilna li lum dan I-is-
tudju m’ghadux isir ghax
din il-metodologija giet ir-
rifjutata xjentifikament.
MariaElena Zammit qalet
li minkejja 1i Temi Zammit
kien gal li dawn l-irjus huma
tawwalin, fl-istess rapport
hu kien ippubblika tabella
bil-qisien taghhom. Spjegat
li meta wiehed iqabbilhom
ma’ dawk tan-nies tal-lum
jara li dawn mhumiex dif-
ferenti wisq. Fil-fatt, hi qalet
li dawn l-irjus huma ta’ nies
li gejjin minn zZmien pjuttost
qrib taghna (bejn it-3600 u 1-
2500 QK). Spjegat ukoll li
minkejja i huma minn ha-

mest elef sena ilu, il-bnie-
dem kien diga fizikament
bhalna dak iz-zmien.
Min-naha l-ohra, il-kurat-
ri¢i qalet li fil-kitbiet popo-
lari tigi enfasizzata I-kelma
mtawlin peress li l-Ipogew
hu post li jqajjem c¢erta kur-
zita u misteru peress li jin-
sab taht I-art u fl-antik kienu
jinzlu fih bid-dawl tax-xe-
mgha. Fil-fatt, spjegat kif
certa leggendi marbutin ma’
dan il-post huma l-istess
bhal dawk marbutin mal-
katakombi, peress li huma
l-istess tip ta’ postijiet. Ma-
dankollu, ghamlitha cara li
r-ritratti ta” rjus tawwalin li
hafna drabi jigu ppubblikati
f’kitbiet popolari dwar 1-
Ipogew, mhumiex dawk li
nstabu fl-Ipogew izda huma
rjus mill-Amerka t’isfel li

m’ghandhomx
ma’ Malta.

B’kollox, kienu ttellghu
mill-Ipogew ghaxart irjus li
kienu fi stat li setghu jitkej-
lu. Dawn mhux necessarja-
ment kienu r-ras shiha izda
kien hemm bizzejjed mater-
jal li minnu seta” jitkejjel id-
dags. Wahda mill-irjus tin-
sab esposta fl-Ipogew biex
in-nies ikunu jistghu jap-
prezzaw kemm hi vi¢in tal-
qgisien tal-irjus tan-nies tal-
lum. Spjegat li fadal biss dan
l-ammont zghir ghax sa
minn dak iz-zmien meta
bdew isiru l-iskavi fl-1903
kien hemm problema bl-
umdita. Minkejja li nstabu
l-ghadam, meta pprovaw
itellghuh dan beda jiddizin-
tegra. Peress li kien hemm
dagsxejn ta’” kontroversja
dwar dawn il-fdalijiet, meta
sar il-progett ta’ konser-
vazzjoni li ntemm fl1-2017,
gie dec¢iz li tkun esposta
wahda mill-irjus halli dak li
jkun jaraha fil-fatt.

Dwar dan, MariaElena
Zammit qaltilna wkoll i ftit
tas-snin ilu Heritage Malta
kienet ghamlet CT Scan ta’
wahda mill-irfjus li nstabu
fie-Cirku tax-Xaghra, Ghaw-
dex, biex taghmel rikostru-
zzjoni tal-wic¢¢ ta’ persuna
min-Neolitiku 1i f’dan il-kaz

X'jagsmu

“kien ta’ mara. Mir-rikostru-

zzjoni sar maghruf li din il-
mara kienet pjuttost qrib
ghan-nisa kif inhuma llum.
Il-kuratri¢i kompliet tisp-
jega li minkejja li I-Ipogew
gie skopert fI-1902 waqt
il-bini tad-djar fl-inhawi, I-
iskavi saru ftit wara, f1-1903.
L-ewwel skavi bdew isiru fi
zmien meta kien ghadu ged
jinholoq id-dipartiment tal-
muzewijiet u fil-fatt l-iskav
tal-Ipogew kien l-ewwel
bi¢¢ca xoghol taghhom. Re-
sponsabbli mill-iskavi kien
Patri Manwel Magri li skava
l-livelli tan-nofs u ta’ taht.
Kien lesta x-xoghol tieghu u
kien kwazi wasal biex jip-
pubblikah. ~ Madankollu,
kellu jsiefer u miet barra
minn Malta. Ghalhekk qatt
ma harget il-pubblikazzjoni,
ghalkemm ricentament
anke nstabu xi ittri tieghu u
zdiedet l-informazzjoni li
kien hemm dwar l-iskavi.
Temi Zammit kompla
jiskava I-livell ta” fuq. Peress
li sa dan iz-zmien kien ghad
hemm id-djar mibnija fuq
is-sit, ma kellux access shih
ghal dan il-livell. Fis-snin
tmenin inxtraw dawn id-
djar u twaqqghu biex jitn-

aqgqas il-piz minn fuq is-sit u
fid-disghiniiet setghu jit-
komplew l-iskavi.
IN-NIES POSSIBBILMENT
MA KINUX JIEKLU
HAFNA RUT

MariaElena Zammit qa-
ltilna li dwar in-nies ta” dak
iz-zmien l-akbar ammont ta’
informazzjoni ngabret mic-
Cirku tax-Xaghra f'Ghaw-
dex, peress li l-ghadam
tal-Ipogew kien wisq fragli.
Minbarra hekk, ic¢-Cirku
tax-Xaghra kien skavat fit-
tmeninijiet u l-kundizzjoni-

jiet kienu differenti peress li -

xott. Fil-fatt, qaltilna wkoll Ii
bhalissa gieghda ssir eval-
wazzjoni mill-gdid tal-ghad-
am, peress li I-ghadam gha-
du f’kundizzjoni tajba.
B’dan il-mod, ix-xjenzati jis-
kopru izjed dwai'g x'kienu
jieklu dawn in-nies, x'mard
kellhom, x’tulijiet kien ikoll-
hom bhala nies u X'etajiet
kellhom meta mietu. L-gha-
dam tal-Ipogew u ta¢-Cirku
tax-Xaghra huma mill-istess
zmien. Fil-fazt, il-kuratrici
qalet li hu interessanti li
mill-ghadam zax-Xaghra sa-
ret analizi izotopika (isotope
analysis) 1i tusi i dawn in-
nies ma tantx kienu jieklu
hut. Min-naha l-ohra, il-ku-
ratrici spjegat li I-kampjun i
gie studjat kien zghir hafna,
ghax kienu b:ss seba’ indi-
vidwi li gew analizzati.
Dwar it-tipi ta’ mard i

rrizultaw mil-istudji kien

hemm sinuzite, l-artrité u
anke ksur. Spjegat li fl-istud-
ji jistghu jiskopru biss il-
mard li jhalli xi tracci
fl-ghadam u mhux il-mard
kollu jaghme! dan. Allura
seta’ kien hemm mard iehor
li ma narawhx. Min-naha I-
ohra, hi spjegat li fejn kien
hemm ksur, kien hemm evi-
denza li turi I: xi hadd kien
ged jassistihom u jaghtihom
il-kura biex fiequ.
JUZAW SNIENHOM
BHALAT-TIELET ID

Skoperti ohra li hargu dan
l-ahhar huma dwar certa
marki li nstabu fis-snien.
MariaElena Zammit qalet li
dawn juru li s-snien kienu
jintuzaw bhala t-tielet id,
peress li huma repetittivi.
Sinjali bhal dawn fuq I-gha-
dam jaghtuna hafna infor-
mazzjoni anke dwar l-attivi-
tajiet li kienu “wettqu dawn
in-nies.

Dwar l-ikel i kienu jieklu,

il-kuratri¢i qalet li nstabu
bosta fdalijiet ohra fosthom
ta’ gamh, ghadds u legumi
ohrajn. Instabu wkoll fdali-
jiet ta’ ghadam tan-naghag/
moghoz, qzieqez u baqar li
jindikaw li kienu jrabbu-
hom.

MariaElena Zammit qalet
li jekk wiehed irid isemmi xi
haga affaxxinanti u interes-
santi dwar din il-komunita,
irid isemmi kif komunita
bhal din, fi zmien dagshekk
bikri u minghajr ghodod tal-
metall irnexxielha tibni
strutturi megalitici u thaffer
dan l-Ipogew. Xorta kienu
kapac¢i joholqu xi haga
dagstant kbira ta’ madwar
500 metru kwadru, minkejja
1i kellhom l-istess statura u
t-tul taghhom kien dags
taghna. Spjegatilna li 1-Ip-
ogew thaffer fuq tliet livelli
u jinzel 11-i1 metru fond.
Madankollu, hu mahdum
b’¢erta gharfien ta’ bzonniji-
et strutturali biex il-post ma
jikkrollax. Illum, minkejja li
ghaddew 5,000 sena xorta
ghadna ngawdu dan il-post
u allura hi xi haga speg¢jali.

Il-kuratrici stqarret 1i kien
impressjonanti kif dawn in-
nies gharfu jisfruttaw Il-as-
petti partikolari tal-materjali
i kienu juzaw u holqu
l-ghodod mehtiega mill-geb-
el. Spjegat ukoll li fil-kaz
tal-Ipogew kienu ged juzaw
il-brajjem naturali tal-blat
biex ihaffru maghhom min-
flok kontrihom. Stqarret li
biex ghamlu hekk, sinjal li
kellhom l-gharfien u sko-
prew dawn il-karatteristici.

Il-kuratri¢i semmiet ukoll
il-materjal li kien jintuza u
qaltilna li kienu jintuzaw
ghodod tal-gebel, bhall-os-
sidjana 1li kienet tingieb
minn Pantellerija u Lipari.
Spjegat li dan huwa hgieg
vulkaniku, li jekk taqtghu
b’¢erta mod jigi jaqta’ hafna.
Kienu wkell juzaw iz-znied
li kienu jgibu minn Sqallija,
kif ukoll dak lokali. Minkejja
li z-znied lokali ma kienx
dagstant ta’ kwalita tajba,
xorta gieli nstabu fdalijiet
tieghu.

F'dan ir-rigward, Mari-
aElena qalet 1i fl-Ipogew in-
stabu diversi marki ta’ gho-
dod differenti. Mid-daqgqiet
fil-gebel wiehed jista” jkollu
hjiel ta’ x'ghodda ntuzat, id-
dags tal-ghodod u l-modi
differenti kif kien jinhadem.
Instab, perezempju,  kif
f’¢erta zoni kienu joholqu
spazju billi jhaffru t-toqob u
mbaghad jaqtghu l-fdalijiet
bejn it-toqob.

L-AKBAR SFIDA TIBQA'
L-KONSERVAZZJONI

Dwar xoghlijiet ricent,
il-kuratri¢i qalet li l-akbar
sfida tibqa’ l-konservazz-
joni. Spjegat li l-pitturi preis-
torici li fadlilna f'dan is-sit
uniku fid-dinja li hu miktub

fil-lista tal-wirt dinji tal-UN-
ESCO huma wunic¢i. Is-sit
huwa miktub ghat-tielet
kriterju li jfisser i huwa
xhieda unika ta’ ¢ivilizzazz-
joni li m’ghadhiex.

Filwaqt li jezistu pitturi
preistori¢i f'pajjizi ohra, din
hi l-unika wahda li fadal
f'Malta tax-xorti taghha.
Ghalhekk, hu ta’ sfida kbira
biex jinstab bilan¢ fil-kun-
dizzjonijiet ambjentali u
l-umdita fis-sit. Spjegatilna
li I-gebla Maltija hi mielha u
allura jekk tonqos l-umdita
I-melh jikkristallizza u jew
jifga’” jew jiddepozita ruhu
fis-saff ta’ barra tal-gebla, li
f'dan il-kaz hu I-pittura.
Fl-istess waqt, l-umdita ma
tridx tkun gholja Zzzejjed
ghax inkella j¢arcar l-ilma u
ssir il-hsara. Din problema
ilha minn dejjem u fil-fatt
kienet preokkupazzjoni ta’
dawk responsabbli mis-sit
sa mill-bidu 1li nfetah
ghall-pubbliku.

Il-kuratri¢i qalet 1i dan il-
progett ricenti, ko-finanzjat
minn ghotja ta’ fondi
mill-Izlanda, Liechtenstein
u n-Norvegja taht il-Fondi
taz-Zona Ekonomika Ewro-
pea 2009 — 2014, twettaq fuq
zewg binarji. L-ewwel as-
pett kien li titjieb in-natura
tal-binja, halli ma jkunx
hemm tibdil f'daqqa’
tal-kundizzjonijiet ambjen-
tali. Ghalhekk ittejbet l-in-
sulazzjoni tal-hitan u tas-
saqgaf 1i jrid ikun hafif ap-
posta. Barra minn hekk,
il-hitan tal-hgieg li jaghlqu
l-binja huma mdendlin biex
ma jaghmlux pressjoni fuq
is-sit. Inbidlet ukoll is-siste-
ma tad-dranagg ta’ wahda
mid-djar fil-vi¢in biex tkun
evitata hsara fis-sit. Aktar
minn hekk, fil-binja jikkon-
trollaw l-ammont ta’ dawl
biex ma jikbirx haziz u affar-

ijiet ohra. Ma’ dan, jillimit-
aw ukoll I-ammont ta” nies li
jidhlu fis-sit. MariaElena sp-
jegat li biex post ikun sigur
ghan-nies trid tinbidel l-arja
spiss. Madankollu, tibdil
mhux kontrollat jaffettwa
lis-sit u allura ssir hsara lis-
sit. Ghalhekk kien ahjar li
jillimitaw id-dhul tan-nies
ghal ftit kuljum. Il-kmamar
fis-sit huma wkoll zghar u
ma jesghux ammonti kbar
ta’ nies. Fil-fatt, jidhlu biss
ghaxar persuni fis-siegha,
tmien  darbiet kuljum.
Minhabba f{’hekk inholoq
mudell tridimensjonali biex
dawk li ma jirnexxilhomx
jidhlu jkunu jistghu jaraw
is-sit b'mod virtwali.

MariaElena spjegatilna
wkoll ghalxiex ma jistghux
jittiehdu ritratti. Qaltilna li
d-dawl johloq certa shana u
tibdil fid-dawl u peress li
dawn il-fatturi u l-effetti
taghhom ghadhom ma jafux
x'livelli ta” hsara joholqu, al-
lura geghdin kawti biex je-
vitaw riperkussjonijiet u
hsarat fis-sit.

It-tieni aspett tal-konser-
vazzjoni jinkludi l-protez-
zjoni tas-sit billi jikkontrol-
law l-ambjent. Juzaw air
handling units li jghinu lis-sit
jikkontrolla l-ambjent fejn
ma jlehhagx wahdu. B’hekk,
il-livell  tal-umdita jin-
zamm stabbli u fil-livell
mehtieg.

L-ISKAVI TLESTEW
KOLLHA... IMMA TKOMPLI
R-RICERKA

Minkejja li l-iskavi fl-Ipo-
gew tlestew, xorta tibqa’ ssir
ricerka fuq il-materjal i
nstab. Perezempju, ricenta-
ment saret ricerka fuq il-
marki tal-ghodod li nstabu
fis-sit kollu. Minn hawn
gew identifikati tipi ta’ gho-

dod differenti 1i setghu
ntuzaw u nghata hjiel dwar
liema kmamar saru gqabel
ohrajn. Affarijiet ohra li sko-
prew Dbir-ricerka fl-ahhar
snin ffokaw fuq l-uzu tal-
okra hamra fil-pittura. Qa-
bel kien mahsub li din
tingieb minn Sqallija, izda
ftit ilu nstab li din setghet
tinstab ukoll lokalment.
LEGGENDA URBANA
OHRA LI NDIFNU 7,000
PERSUNA

Il-kuratri¢i kellmitna
wkoll dwar leggenda urba-
na ohra dwar l-Ipogew fejn
jinghad li nstabu fih mas-
7,000 difna. Spjegat i f'wah-
da mill-kmamar fl-Ipogew
instabu fdalijiet ta’ 119-il
persuna. Minn din is-sejba,

Temi Zammit kiteb li “jekk
wiehed iqis id-dags tal-ghe-
rien, il-fond tal-hamrija
hamra u l-mod kif kienu
l-ghadam, wiehed jista” -ik-
kalkula li tal-inqas sebat elef
skeletru kienu midfuna
fl-Ipogew.” L-ammont ta’
7,000, ghalhekk, kien biss
kalkolu bbazat fuq l-am-
mont ta’ ghadam 1i nstabu
f’kamra wahda.

Maria Elena Zammit qa-
Itilna 1i l-Ipogew kien pri-
marjament sit tad-dfin. L-
aktar  informazzjoni i
ghandna dwar id-cfin
fil-preistorja hu mi¢-Cirku
tax-Xaghra. Id-difna kienet
issir fi spazju partikolari u
mbaghad il-fdalijiet tal-igs-
ma kienu jitmexxew f{’genb
biex jaghmlu post ghal mej-
tin ohra.




